
				এই পাতাটির মুদ্রণ সংশোধন করা প্রয়োজন। 
কুল-বধু
" har RAF t" .
অধিক কি লিখিব, ভদ্রলোকের অবিবাহিত, কন্যার হস্তে অঙ্গুরীয় পরাইয়া দেওয়া যে কতদূর অন্যায় তাহা আপনার আদরের পৌত্রকে একটু বিশেষ ভাবে শিক্ষা দিয়া দিবেন। আর যদি আপনি বাৰ্দ্ধক্যবশতঃ অক্ষম হন, তবে তাহাকে আমাদের কাছারী বাটীতে পাঠাইয়া দিবেন, আমরা তাহাকে এরূপ শিক্ষা দিয়া দিব যাহাতে ভবিষ্যতে তিনি জীবনে আর কখনও এমন কাৰ্য্য না করেন। আপনার পৌত্রের অঙ্গুরীয়ের মূল্য কত পত্ৰ পাঠ জানাইবেন, আমরা তাহার মূল্য পাঠাইয়া দিব। ইতি-তারিখ ।
নিবেদক শ্ৰী তারিণীচরণ দে । কাছারী বাটীর বারান্দার এক পাশ্বের্ণ বাটীর সর্দার কালু বসিয়াছিল, পত্ৰ পাঠ শেষ হইবামাত্র সে তাহার বাবরী চুলটা একবার নাচাইয়া মাসুড় বঁাশের পাক লাঠিটা বার দুই মাটির উপর ঠাকিয়া গর্জন করিয়া উঠিল, “কৰ্ত্ত হুকুম করুন,-শালার মাথাটা ছিড়ে এখানে নিয়ে আসি।”
কালুর পাশ্বে অপর একজন সর্দার দাড়াইয়াছিল, সে বলিল, “গৌরীশঙ্কর রায়ের নামে কত লাঠি উঠতে পারে, কৰ্ত্ত হুকুম কর, একবার দেখাই ।”
গৌরীশঙ্কর রায়ের সাত পুরুষের প্রজা ভীষণাকৃতি পালোয়ান মুসলমান কাদের খাঁ তাহার খাজনার বাকি হিসাব মিটাইতে আসিয়াছিল। সে তাহার প্রকাণ্ড ছাতিটা ফুলাইয়া রায় মহাশয়ের সম্মুখে আসিয়া সেলাম করিয়া দাড়াইল,-তাহার ভাঙ্গা গলা

	        এই পাতাটি অন্য কোনো ভাষায় উপলব্ধ নয়।

